
GOUVÈNÈ CUOMO ANONSE AKSYON KI POU PÈMÈT ASIRE KE KONPAYI 

ASIRANS YO KONFÒM AK PRENSIP ESTANDA SANTE MANTAL YO  

 
Gouvènè Andrew M. Cuomo te anonse jodi a ke Depatman Sèvis Finans lan te fè soti 
yon gid pou asire ke konpayi asirans yo pa fè diskriminasyon enjisteman kont moun ki 
ap fè fas ak twoub sante mantal yo. Atravè yon lèt, DFS te enfòme konpayi asirans 
sante yo responsabilite yo pou yo bay menm nivo kouvèti pou sante mantal ak twoub 
abi sibstans yo, menm jan sa fèt pou swen medikal ak chirijik.  
 
“Administrasyon sa pral aplike yon politik zewo tolerans kont konpayi asirans yo k’ap 
chèche mwayen pou evite ranpli obligasyon yo pou bay kouvèti pou abi sibstans ak 
trètman sante mantal,” se sa Gouvènè Cuomo te deklare. “Ak aksyon sa a, yo 
okouran, pliske n’ap chèche kreye yon vil New york ki pi fò, pi an sante pou tout moun.”  
 
Manyèl gid sa vin soti apre elaborasyon lwa resan an ke Gouvènè Cuomo te siyen ki 
limite fado baryè asirans yo pou kapab aksede a trètman ak medikaman pou trete 
twoub itilizasyon sibstans yo. Anba Lwa Asirans New York, konpayi asirans yo pa 
kapab enpoze otorizasyon asirans preyalab pou trètman pasyan ki ospitalize oubyen 
pou plis aksè a medikaman pou trètman dwòg. Lwa sa mande tou pou konpayi asirans 
yo itilize kritè objektif ke leta chwazi yo pou kapab detèmine nivo swen pou yon moun ki 
soufri twoub abi sibtans. 
 
Maria T. Vullo, ki se Sipè-entandan Sèvis Finans, te deklare, “DFS inebranlab nan 
angajman li pou egalite sante mantal ak twoub itilizasyon sibstans yo nan tout kouvèti 
asirans yo. Konpayi asirans yo oblije bay kouvèti pou sante mantal ak twoub itilizasyon 
sibstans yo menm jan sa fèt pou benefis medikal ak chirijik yo. DFS ap travay ak tout 
pati prenant yo pou papab asire ke konpayi asirans sante yo aplike epi konfòm ak 
menm estanda yo pou pataj depans ak revizyon itilizasyon, pou ke Nouyòkè ki bezwen 
swen pou sante mantal ak twoub itilizasyon sibstans yo kapab resevwa trètman, epi pa 
peye enjisteman pou benefis ke yo sipoze genyen.” 
 
Lèt DFS la te anonse konpayi asirans yo ke Depatman Travay Etazini ansanm ak 
Depatman Sante Etazini ak Sèvis Zimèn yo te fè soti ansanm yon manyèl gid sou 
konfòmite ak Akt federal sou Prensip Egalite Sante Mantal ak Adiksyon. MHPAEA 
ekzije pou konpayi asirans yo planifye bay menm nivo kouvèti pou sante mantal ak 
twoub abi sibstans yo, menm jan sa fèt pou swen medikal oubyen chirijik, sa enkli tou 
limitasyon trètman kantitatif yo, tankou ko-peye, franchiz ak limit vizit moun ki ospitalize 
ou pa, ki kouvri pa plan asirans sante an, ansanm ak Limitasyon Trètman ki Pa 

https://www.governor.ny.gov/sites/governor.ny.gov/files/atoms/files/InsuranceCircularLetter4.pdf


Kantitatif yo, tankou otorizasyon preyalab, founisè ki disponib atravè yon rezo plan 
asirans lan, ansanm ak kisa yon plan asirans konsidere kòm “nesesè sou plan medikal.” 
 
An tenan kont enpòtans pwoblèm ak preyokipasyon patit prenant yo te mansyone yo, 
DFS ap pran enfòmasyon nan men konsomatè yo, konpayi asirans yo, ansanm ak 
founisè yo kòm yon pati nan revizyon jeneral pwoblèm konfòmite MHPAEA yo. DFS pral 
evalye kòmantè yo epi detèmine lòt manyèl gid fiti oubyen entwiskyon ki pral asire 
konsistans nan aplikasyon benefis sante mantal ak twoub itilizasyon sibstans yo pou 
tout konpayi asirans sante yo. 
DFS ap mande konpayi asirans yo tou pou evalye si wi ou non kategori NQTL nou pral 
site la yo ki aplike nan yon plan asirans oubyen politik, te toujou aplike ak kondisyon 
MHPAEA yo: 

 Kondisyon anons otorizasyon ak sèvis preyalab;  
 Pwotokòl “Fail-first” yo;  
 Kondisyon pou pwobabilite amelyorasyon;  
 Kondisyon pou founi yon plan trètman ekri; epi  
 Lòt kondisyon tankou règleman pasyan ki pa konfòm yo, limit trètman a domisil 

yo, limitasyon jewografik, ak kondisyon pèmi yo. 

 
Pati prenant yo kapab soumèt kòmantè yo dirèkteman bay DFS nan 
mentalhealthparity@dfs.ny.gov. Ou kapab jwenn yon kopi lèt DFS te voye bay konpayi 
asirans yo isit la. 

